
Gaixo luze baten ondorean, hil 
honen 11-an, joan zaigu Julio Beo-
bide zumaiar irudigile aipatua (g. 
b.). 

Zumaia bertan jaio zen 1891-ko 
abenduaren 19-an eta mutikotatik 
zetorren arterako grinatua. Oraindik 
ezta denbora asko bere seme Joxe 
eta Manuel-ekin, Juliok 18-20 urte-
kin egin zituen dibujoak ikusi nitue-
la, batzuek bere buruz sortuak eta 
besteak Michelangelo-ren irudietarik 
kopiatuak. Estudioak utzi eta Gaz-
teizko katedral berrira joan zen iru-
digile, handik San Fernandoko Aka-
demiara, gero bertako tituludun 
egingo zana. Baina ikastarorik pro-
betxuzkoenak Bilbon Kintin de la 
Torre-rekin egin zituenak izango zi-
ren noski. 

Artistatik aparteko dohainik aski 
bazuen gizon honek. Umila eta jen-
de umilaren maitatzailea, bereziki 
herriko arantzaleak eta marinelak. 
Bere lana bere hizitzaren errazoi na-
gusitzat harturik ohoreak beragan-
dik uxatuaz bizi zen bere barneko 
bakardadean, egiten ari zen obra 
handiari garrantzirik eman gabe. Zu-
maiako herriak berak ere asko mai-
tatzen zuan Beobide, behar bada 
artista baino gehiago gizona eta gi-
zontasuna. Horregaitik iduritzen 
zait, bere herriak, oraindik ez da-
kiela zer galdu duen, gizontasuna 
eta artista jenioa batean gordetzen 
zituen gizon honekin. Maizenik, 
mendeak igarotzen dira herri batek 
horrelako gizon bat emateko, eta 
batzuetan ez da inoiz heltzen horre-
lako bat munduaren argira emateko 
ordua. 

Bere gazte denboran Frantzian eta 
Italian ibili zen Europan orduan zi-
ren eskultura eskolak ezagutuaz. 
Zuloaga eta P. Uranga adiskide egin 
zituelarik, hirurak elkarri asko la-
gundu ziotean artez eta artez kan-
pora. Eta artista zaharren artean 
errenazimentukoak zituen maite be-
reziki: Donatello, della Robbia, Ve-
rrocchio eta Buonaroti. Era berean 
Hernández, Berruguete eta Monta-
ñés, baina ez gutxiago Euskal He-
rriko Antxieta eta Araoz. Eskilaraz 
zenbat aldiz igo ote zan Zumaiako 
edo naiz Eibarko erretauletara ber-
tako irudiak zehatz-mehatz ikuste-
ra? 

A. Valverde-ri atsegin zaizkio be-
re eskutik irten diran haurren iru-

diak, baina artistak sendimenduzko 
indarrik izan badu, hauek, imajinen 
bidez adierazi ditu onduen, batez 
ere «Kristo»-ren imajinetan. Zortzi-
garrena edo badu bukatzeke utzi 
duen hau (eskuak egitearen faltan), 
eta aipatuenen arteko Zuloaga 
etxearen Santiago kapillan dagoena, 
Getariakoa, Californian arkitzen da-
na, eta batez ere Santa Cruz del 
Valle de los Caídos-en dagoan iru-
di bakarra, Zuloagaren enkarguz 
Generalisimoarentzat egina, geroago 
hara eraman bazuten ere. Gipuzkoa-
ko eleizetan sakabanaturik badira 
hanitz irudi, baina Añorga-ko eleizak 
Beobide-ren museo txiki bat diru-
di, zeren bi «Kristo» hoberenetarik 
aparte beste lau irudiren jabe baita. 

Hain langile burrukatua izan de-
naren lan guztiak katalogatzea ezi-
nezko lana izango da, baina lan hau-
tatuekin, Julio zanak, ongi merezi 
du album eder bat maila oneko idaz-
teren baten agerpenez. Zeren, gai-
nera, hainbeste dibuju bikainen egi-
lea delarik, apaingarririk izango lu-
ke artistaren bizitza eta lana adiera-
ziaz. Bere sorketa gure kulturaren 
alderako eskeintza izan dalarik, zor-

dun gera berakin bildumazko liburu 
bat egiten etzaion bitartean. Eta, 
probintziako agintariak nor badira, 
orain dute une egokia Beobideren 
«Kresala» estudio bera museotzat 
antolatzeko, zeren oraindik han lan 
asko daude, «Kristo» bukatu gabea 
barne dalarik. Eta itxas-hegaleko he-
rritxo bati ongi etor lezaioke arte-
kultura eta turismoa indartzeko, eta 
guk geure sentitzen dugun artista-
ren obra zati bat etxean ikusiko ge-
nuke. Ahaldun hoietakoren baten 
entzungo ahal nau. Galdu dugun gi-
zonarenik beste ezer ez bait zaigu 
gelditzen, bere obretan itsatsirik 
uzti dituen bere arimaren zatiak 
izan ezik. Eta zati hoiek gorde ezik, 
zer geldituku zaigu? Geroago eta 
lausoago joango zaigun oroitza ez-
ta aski. Gizona joan zaigularik, be-
re obra dugu. Zaindu eta gorde ahal 
bageneza oraingoen eta gerokoen 
irakasbiderako, ezta gutxi. Herria, 
mendeen joanez ez dedila kontura 
zer galdu duen. Gaurko maitasunik 
sentikorrenak iraungo ahal dute ge-
roan ere. Hori nahi genuke. 

